
Pada 18 Jun 2024, seramai 50 orang pelajar daripada
pelbagai program di bawah UiTM Kampus Mukah
telah terpilih untuk menyertai bengkel khas anjuran
Kolej Pengajian Pengkomputeran, Informatik dan
Matematik (KPPIM), UiTM Cawangan Sarawak,
Kampus Mukah. Bengkel Persediaan Ujian Statistik
(1/2024) ini berlangsung selama 3 jam, bermula jam
7:30 malam, dan disampaikan oleh Prof. Madya Dr
Tang Howe Eng serta Puan Puteri Faida Alya
Zainuddin.
.

NEWS   AND ARTICLES

Penulis: Muhammad Zulkhairi Zakariah dan Puteri Faida Alya Zainuddin

BENGKEL MALAM
PERSEDIAAN UJIAN PENILAIAN STATISTIK

Penceramah kedua sedang khusyuk membantu pelajar
memahami pelajaran

   Prof. Madya Dr. Tang sedang memantau jawapan peserta

Matlamat utama bengkel ini adalah untuk
membantu para pelajar terpilih mempersiapkan
diri dan memberikan bimbingan tambahan
sebelum menghadapi ujian penilaian kursus
Introduction to Statistics (STA104). Bengkel
dimulakan dengan sesi motivasi ringkas sebagai
dorongan kepada peserta. Seterusnya,
penceramah memberi penerangan mengenai
format ujian penilaian yang dijadualkan pada 21
Jun 2024, serta menekankan rumus, bentuk
soalan, dan strategi menjawab soalan dengan
berkesan.

Para peserta telah dibekalkan dengan modul ringkas yang mengandungi nota, formula, dan dua set soalan.
Mereka dikehendaki menjawab soalan-soalan daripada set pertama dalam masa yang ditetapkan,
manakala set kedua diberikan sebagai latihan tambahan. Setelah setiap soalan dijawab, penceramah
membincangkan penyelesaian bersama peserta. Peserta juga disediakan jamuan ringan yang dibiayai
oleh Tabung Amanah Pembangunan Akademik (TAPA) UiTM Cawangan Sarawak. Secara keseluruhannya,
bengkel ini memberi impak positif kepada pelajar, dan diharapkan program seperti ini dapat diteruskan
pada masa akan datang.


